
Crynodeb

Ymgynghorwyd â 237 o bobl ifainc a 106 o oedolion

ynghylch eu barn ar fwlio ac addysg. Holiaduron, grwpiau

ffocws, a chyfweliadau oedd y dulliau ymgynghori. Cafodd y

data’i ddadansoddi wedyn drwy dechnegau dadansoddi trwy

drafodaeth ac ystadegaeth ddisgrifiadol. Cafodd ystod o’r

strategaethau a ddefnyddir mewn ysgolion ar hyn o bryd eu

nodi, ac mae 3 astudiaeth achos yn dangos sut mae’r

strategaethau yn gweithio. Cafodd anghenion hyfforddiant

holl staff  ysgolion eu nodi, yn ogystal â’u hymwybyddiaeth

o’r strategaethau a’u mynediad i adnoddau. Cyfathrebu

rhwng rhieni ac ysgolion oedd y prif  bryder a godai. Nid

oedd modd cynnig sylwadau ar safon polisïau gwrthfwlio ar

draws yr ysgolion, na pha mor effeithiol oedden nhw’n cael

eu cymhwyso. Nodwyd enghreifftiau o arfer dda, o’r

strategaethau a’r ymagweddau presennol, o bartneriaethau

gyda charfanau’r Awdurdod Addysg Lleol a chydag

asiantaethau allanol, a’r gallu a’r parodrwydd i gefnogi

datblygu polisïau.      

Nodau’r Argymhelliad

• Sefydlu beth yw’r strategaethau
gwrthfwlio presennol a’r addysg
yn ymwneud â bwlio sy’n cael
eu darparu hyn o bryd yn
ysgolion Rhondda Cynon Taf. 

•  Pennu arfer dda, a phennu
meysydd i’w datblygu at y
dyfodol.

Cyfarwyddwr Cynnal a Gwella’r Ysgolion a
ofynnodd am yr adroddiad ymgynghori yma.
Amcan yr ymgynghoriad oedd cael trosolwg ar
ganfyddiadau presennol o fater bwlio yn
Rhondda Cynon Taf, a’r ymatebion iddo hefyd.    

Mater pwysig iawn yw bwlio, sy’n effeithio ar
fywydau llawer o bobl ifainc heddiw. Yn ôl
Adroddiadau’r Comisiynydd Plant (2005) a
Chomisiynydd Plant Lloegr (2006), mae pobl
ifainc wedi nodi bwlio yn thema bryder o
bwys. Mae’n gallu effeithio ar iechyd meddwl
a lles plentyn neu berson ifanc, gydag
effeithiau andwyol dros y tymor hir, yn dal
gyda phobl a hwythau’n oedolion. Mae’r fath
effeithiau’n gallu’u hamlygu’u hunain mewn
sawl ffordd: hunan-barch a hyder isel;
datblygiad emosiynol gwael a phroblemau
iechyd meddwl; perfformiad a chyraeddiadau
academaidd gwael; camddefnyddio sylweddau
maes o law. Mae’n bwysig i nodi y bydd rhai a
oroesodd fwlio yn osgoi’r fath drybini, ac yn
cyrraedd eu potensial llawn mewn bywyd.
Ond cofiwch taw cymorth, o ran atal neu
adweithio, sydd wrth galon delio â phroblem
bwlio. Mae hyn llawn mor bwysig i’r rhai sy’n
bwlio a’r rhai sy’n ei ddioddef (Oliver &
Candappa 2003:19).

Yn ôl Parchu Eraill: Canllawiau Gwrthfwlïo,
dogfen allweddol Llywodraeth y Cynulliad, “Yn
ôl y gyfraith, mae’n rhaid i benaethiaid a chyrff
llywodraethol sicrhau bod ganddynt bolisi ar
gyfer atal pob math o fwlio ymysg disgyblion.”
Mae diddordeb diweddar y cyfryngau yn y
pwnc wedi gwneud testun trafodaeth frwd o’r
mater yma. Canolbwyntiodd llawer o’r
sylwadau ar rôl yr ysgolion.     

“Gwyddon ni fod bwlio yn digwydd ym mhob
ysgol i ryw raddau,” meddai Jane Davidson,
Gweinidog Addysg a Dysgu Gydol Oes, a
hithau’n lawnsio Wythnos Parchu Eraill. Ond
mae cyfrifoldeb yr ysgolion yn ymestyn
ymhellach nag adweithio i ddigwyddiadau. Yn
ôl Parchu Eraill, fe ddylai’r polisïau fod yn
ataliol ac yn adweithiol hefyd. Dylen nhw
gynnwys elfennau addysgol yn ogystal ag

elfennau o reoli digwyddiadau (2005:3). Mae
mesurau ataliol yn cynnwys sgiliau bywyd
megis rhannu, cymysgu ag eraill, sgiliau
gwrando, a rheoli gwrthdaro. Yn ôl y ddogfen
yma, dylai addysg gynnwys y sgiliau yma o’r
cyfnod cyn-ysgol ymlaen.    

Mater trawsbynciol yw hyn yn lleol, yn cyd-
weddu â’r blaenoriaethau allweddol mewn
nifer o gynlluniau strategol Cyngor Bwrdeistref
Sirol Rhondda Cynon Taf. Mae’r Cynllun
Cymunedau yn nodi pum maes canolbwyntio
allweddol yn y Cyngor: adfywio, addysg; ein
hiechyd; ein cymdeithas ofalgar, a’r
hunaniaeth a rannwn. O fynd i’r afael â mater
bwlio, byddwn ni’n cwrdd â’r heriau eang sy
wedi’u pennu yn y Cynllun Cymunedau. Byddai
mynd i’r afael â materion bwlio yn sicrhau bod
arweiniad ac ethos ein hysgolion yn ategu ein
gwerthoedd a’n blaenoriaethau allweddol, ac
yn cryfhau ymateb eang yr Awdurdod Addysg
Lleol i Gynllun y Gymuned heb os ac oni bai.
Mae Ein Gweledigaeth, Cynllun Addysg Atodol
2006, yn cadarnhau mor bwysig yw hi i
gefnogi plant, pobl ifainc, ac oedolion gydol
eu datblygiad ac i ddod yn ddinasyddion llawn
a gweithgar. Gwanhau fydd y twf yma, os yw
pobl yn cael eu bwlio.          

Mae Cynllun Strategol Cymunedau Diogel
2005-2008 yn cynnwys ymrwymiad at
faterion diogelu pobl ifainc. Bydd bwlio, mae’n
amlwg, yn effeithio’n gryf ar brofiad a
chanfyddiad pobl ifainc Rhondda Cynon Taf
o’u diogelwch.   

Mae sicrhau bod pobl ifainc yn meithrin y
sgiliau i beidio â cham-drin na throseddu na’u
dioddef chwaith yn un o Gamau Allweddol ein
Strategaeth ar gyfer Iechyd, Materion y
Gymdeithas, Gofal a Lles 2005-2008. Mae’r
strategaeth yn pennu’r ysgolion a’r Awdurdod
Addysg Lleol yn ddau o arweinwyr y
bartneriaeth tu ôl i’r strategaeth yma. Dyma’r
deilliannau ar gyfer pobl ifainc a nodir yn fras
yn y strategaeth: teimlo’n ddiogel yn eu
cymunedau, medru meithrin sgiliau er mwyn
datrys gwrthdaro, gwella hunan-barch a hyder; 

1 Cyd-Destun a Chefndir

a chydnabod effeithiau ymddygiad cadarnhaol
neu negyddol yn y gymuned.       

Yn ôl Arfarniad o Bolisïau Gwrth-Fwlio mewn
Ysgolion yng Nghymru: Canfyddiadau
Rhagarweiniol, isel iawn oedd canran yr
ysgolion yn Rhondda Cynon Taf a ymatebodd
i gais i ddarparu copïau o’u polisïau
gwrthfwlio. Dyna pam nad oedd gyda ni
ddarlun cyson o ymagweddau ysgolion
Rhondda Cynon Taf at fwlio, eu hansawdd
na’u cysondeb.    

Cymerodd cyfanswm o 126 o oedolion a 237
o bobl ifainc ran yn yr ymgynghoriad yma.
Dychwelodd 52 o ysgolion holiaduron.
Rhoeson ni sicrwydd y câi pawb aros yn
ddienw, a gadawsom i’r ysgolion atal eu
henwau. Dyna’r ffordd i ddenu’r nifer fwyaf
bosibl i gymryd rhan. Er hyn fe wnaeth rhai
ysgolion roi gwybod rhai o’u manylion. Gan
hynny, mae’r sampl yn cynnwys ysgolion
cynradd ac uwchradd, Saesneg a Chymraeg
eu cyfrwng, ac o ardaloedd Cwm Rhondda,
Cwm Cynon, a Thaf-elái.

Cynhaliwyd trafodaethau cylchoedd trafod a
chyfweliadau strwythuredig byr ymhlith plant a
phobl ifainc 10 – 18 oed - yn yr ysgol a thu
fas i ysgolion hefyd. O’r holl bobl ifainc, daeth
30 o’r ysgolion ac 8 o leoedd eraill. O’r holl
bobl ifainc yn sampl y sesiynau cyfweliad
strwythuredig, daeth 188 o’r ysgolion, a 11 o
leoedd eraill. Cynhaliwyd cylchoedd trafod yn
cynnwys rhieni, neiniau, teidiau, a
llywodraethwyr ysgol hefyd. Rhwng y sampl
rhieni a’r un gymuned, roedd cyfanswm o 27
o oedolion.    

Cafodd holiaduron eu dosbarthu i weithwyr
ieuenctid, gan gynnwys ymhlith swyddogion y
gwasanaethau statudol a rhai sy’n gweithio o
ganolfannau. Daeth cyfanswm o 17 o
holiaduron yn ôl. Cawson ni drafodaethau
gyda’r Gymdeithas Genedlaethol er Atal
Creulondeb i Blant, Cyngor Cydraddoldeb
Hiliol y Cymoedd, a Stonewall Cymru. Daethon
i gysylltiad â Barnardos ac â Chartref
Cenedlaethol y Plant.  

3 Canlyniadau: Pobl ifainc

Gawsoch chi addysg yn ymwneud â bwlio erioed?   

Dywedodd mwyafrif llethol y disgyblion yn y cyfweliadau byr iddyn nhw dderbyn addysg yn ymwneud â
bwlio. Tebyg oedd canran y sampl gynradd i’r sampl uwchradd.   

Ble cawsoch chi’r addysg?   

Roedd cryn wahaniaeth rhwng atebion y sampl gynradd i ble cawson nhw’r addysg, ac atebion y sampl
uwchradd. Fel y gwelwch o’r siart, dywedodd disgyblion cynradd iddyn nhw dderbyn yr addysg yn yr ysgol
ac oddi allan iddi. Yn ôl disgyblion ysgolion uwchradd, yr ysgol oedd prif ffynhonell yr addysg.   

Pwy ddarparodd yr addysg?

Tebyg oedd patrwm yr atebion ynghylch pwy ddarparodd yr addysg.   

4 Canlyniadau: Cylchoedd trafod - rhieni a'r gymuned

Dyma ganlyniadau’r dadansoddiad trwy drafodaeth. Ffynonellau’r data oedd cyfweliadau un-i-un a
chylchoedd trafod pobl ifanc mewn ysgolion a’r Blue Print Forum, rhieni, ac aelodau o’r gymuned. Rhai
anghyfeiriol oedd y cyfweliadau, a daeth nifer o themâu i’r amlwg dro ar ôl tro wrth ddadansoddi’r data.   

Prif Themâu: 

Natur digwyddiadau. 

Pwy sy’n ei wneud.

Diffiniadau ac enghreifftiau.

Sut mae ysgolion yn ymateb i’r broblem.

Mesurau ataliol: canfyddiadau negyddol.    

Mesurau ataliol: canfyddiadau cadarnhaol. 

Mesurau adweithiol: canfyddiadau negyddol.   

Sut y dylai ysgolion adweithio i’r broblem.   

Cyfathrebu â rhieni.  

Gwerthuso.  

Beth yw profiad pobl ifainc o fwlio.     

Anghenion adnoddau a hyfforddiant.

Cymorth rhwydwaith.   

Nodi’r pwnc. 

Y negeseuon i’w dysgu.

Beth sy’n dderbyniol. 

Beth i’w wneud. 

Materion penodol.  

Profiad personol y siaradwr.

Y profiad personol a fynegir gan bobl ifainc. 

Bod yn agored i niwed.   

Diffyg hyder yn adwaith yr ysgol.   

Effaith emosiynol/gymdeithasol.      

M y n d  i ’ r  a f a e l  â  b w l i o  g y d a ’ n  g i l y d d  y n  R h o n d d a  C y n o n  T a f

Bu 3 ysgol mor garedig â gadael inni gwrdd â’u staff a’u disgyblion. Roedd hyn yn fodd inni lunio portread
o’r rhychwant o ymagweddau at broblem bwlio sydd ar waith yn ysgolion Rhondda Cynon Taf ar hyn o bryd.   

Mae’r astudiaethau achos yn dangos enghreifftiau o ysgolion yn cymryd ymagwedd ysgol gyfan at fwlio.
Maen nhw’n defnyddio ystod eang o ddulliau ataliol a strategaethau adweithiol.     

Ym mhob un o’r ysgolion dan sylw, roedd pobl ifainc yn cymryd rhan weithgar mewn: datblygu polisïau’r
ysgol; gweithredu mesurau ataliol; a phrosesau sy’n cychwyn yn dilyn digwyddiad.   

Roedd enghreifftiau o weithio partneriaeth i’w gweld ym mhob un o’r ysgolion. Roedd yr holl ysgolion a
gymerodd ran yn agored i rannu’u syniadau ac i ddysgu.     

Astudiaeth Achos 1

Ysgol uwchradd yw Astudiaeth Achos 1. Mae
ymagwedd yr ysgol at broblem bwlio yn cynnwys
amrywiaeth eang o brosiectau a gweithgareddau
sy’n ymestyn tu hwnt i’r ysgol ei hun. Mae’r ysgol
gyfan yn cymryd rhan, a gwelir y cyfathrebu
rhwng athrawon a’r tîm bugeiliol yn allwedd i
lwyddiant yr ymagwedd.   

Bydd y tîm bugeiliol yn cysylltu â disgyblion
Blwyddyn 5 a’u rhieni yn ystod y nosweithiau
agored. Dyma fodd i’r tîm sefydlu perthynas gyda’r
disgyblion, fel bod y disgyblion yn cyrraedd yr
ysgol uwchradd yn adnabod ambell i wyneb
cyfeillgar. Yn ystod y nosweithiau agored, bydd
rhestrau o bynciau cylch gorchwyl y tîm i’w gweld
ar fyrddau arddangos, gyda bwlio yn amlwg
ymhlith y pynciau. Mae taflenni i’w rhieni’u darllen
gartref hefyd. Mae croeso i rieni drafod unrhyw
bryderon sydd gyda nhw am eu plant. Mae’r tîm yn
cynnig cyngor ar beth yw polisïau’r ysgol ar fwlio
ac ymateb iddo.    

Byddwn ni’n cysylltu â’r disgyblion ym Mlwyddyn 6
hefyd, yn ystod ein hymweliadau â’r ysgolion
cynradd. Mae’r tîm bugeiliol yn gweithio gyda
grwpiau o ddisgyblion i nodi beth yw’u pryderon
ac i ymdrin â nhw. Bydd rhywun fel arfer yn codi
bwlio, sy’n rhoi cyfle i’r tîm trafod beth yn gywir
yw bwlio. Mae’r tîm yn rhannu diffiniad yr ysgol o
fwlio gyda’r plant, tawelu meddyliau’r plant am eu
pryderon, a chanolbwyntio ar rai o’r pethau y
mae’r disgyblion yn edrych ymlaen atyn nhw.    

Ar ôl i’r plant gyrraedd yr ysgol, bydd gwersi ABCh
yn cael eu defnyddio fel fforwm i ymdrin â materion
fel bwlio. Bydd addysg ar fwlio yn dechrau ym
Mlwyddyn 7. Dyna’r pryd y bydd disgyblion yn
adnabod diffiniad yr ysgol o fwlio o’r newydd. Caiff
polisi’r ysgol ei rannu â’r disgyblion hefyd.   

Nid gwersi ABCh yw’r unig fforwm. Bydd y
materion sy’n codi yn derbyn ymdriniaeth mewn
grwpiau cofrestru unigol ac yn y cyfarfodydd
boreol. Mae’r ysgol yn annog disgyblion i adrodd
am ddigwyddiadau o fwlio, ac mae ffurflen adrodd
ar gael i ddisgyblion ei defnyddio. Mae’r ffurflen yn
gofyn am fanylion o bwy sy’n gwneud y bwlio, am
ddisgrifiad o beth sy’n digwydd, ac am fanylion
eraill sy’n helpu i roi darlun cyflawn o’r
digwyddiad. Does dim angen datgelu enw’r sawl a
wnaeth yr adroddiad wrth ei ddangos am y tro
cyntaf i’r un sy’n wneud y bwlio. Lle mae’r ysgol
yn derbyn adroddiad o fwlio, bydd yr ysgol yn
gweithio gyda’r sawl sy’n dioddef y bwlio yn
ogystal â’r un sy’n ei gwneud. Ar ddatrys y
broblem bydd y pwyslais pennaf.     

Defnyddir pecyn disgyblion gyda’r bwli, ac mae’r
tîm bugeiliol yn cefnogi’r gwaith. Mae pecynnau
gwahaniaethol ar gael i’r disgyblion sy’n bwlio.
Mae’r pecynnau’n atgoffa’r disgyblion o beth mae
polisi’r ysgol yn ei ddatgan. Maen nhw’n dweud yn
bendant taw’r ymddygiad, ac nad y person, yw’r
broblem. Mae’r pecyn cyntaf yn nodi beth sydd
wedi digwydd, ac ar bwy y mae wedi effeithio.
Anogir y disgyblion i feddwl am yr un swydd wedi
dioddef, ac i awgrymu ffyrdd y gallai wneud y
sefyllfa’n well. Mae’r ail becyn yn symud i ffwrdd
o’r unigolyn, ac yn gweithio ar fwlio yn gyffredinol. 

5 Astudiaethau Achos

28463-22 bullying report WELSH:Layout 1  27/11/06  14:04  Page 13



14
M y n d  i ’ r  a f a e l  â  b w l i o  g y d a ’ n  g i l y d d  y n  R h o n d d a  C y n o n  T a f

Mae’n helpu’r disgyblion i feddwl ar beth yn gywir
yw bwlio. Mae’r trydydd pecyn yn gofyn i’r
disgyblion feddwl am fwlio: ydy hyn yn digwydd
yn yr ysgol? Beth all y disgyblion i’w wneud i
wella’r sefyllfa?       

Os oes modd trefnu hyn, bydd cyfarfod rhwng y
sawl sy’n dioddef y bwlio a’r un sy’n ei wneud. Y
tîm bugeiliol fydd yn cyflafareddu yn y cyfarfod.
Bydd hawl gyda’r ddau barti i ddod â ffrind yn
gefn iddyn nhw. Gofynnir i’r un fu’n dioddef roi
gair o brofiad, a dweud beth oedd ei d/theimladau.
Gofynnir wedyn i’r sawl fu’n bwlio beth all e/hi ei
wneud i wella’r sefyllfa. Gofynnir i’r dioddefwr a
ydy’r awgrym yma yn dderbyniol. Mae cytundeb yn
cael ei lunio ar sail y drafodaeth. 

Mewn rhai achosion, bydd y sawl fu’n dioddef yn
gofyn i’r bwli am ymddiheuriad llafar. Weithiau,
bydd gofyn am lythyr i ymddiheuro. Mae pŵer
gyda’r staff i roi sancsiynau. Os yw’r sefyllfa’n un
difrifol, neu os yw hi’n parhau, bydd yr ysgol yn
cysylltu â’r rhieni. Ambell waith, fe allai’r achos
ddod i ben drwy wahardd disgybl o’r ysgol.   

Ymagwedd gadarnhaol a blaengar yw hon, yn
pwysleisio cyfraniad disgyblion yn y broses. Mae
effaith yr ymagwedd yma yn cyrraedd ymhell tu
hwnt i’r ysgol, i mewn i’r ysgolion cynradd a’r
cartref. Caiff polisi’r ysgol ei hyrwyddo ar bob lefel.    

Astudiaeth Achos 2

Ysgol Uwchradd yw Astudiaeth Achos 2. 

Mae’r ysgol yn mynd i’r afael â bwlio o sawl
ymagwedd. Bydd polisi’r ysgol yn sail i bob
gweithgaredd sy’n ymwneud â bwlio. Mae copïau
ohono ar gael i bob disgybl. Mae cynllunwyr y
disgyblion yn cynnwys crynodeb o’r polisi, a rhaid
i’r disgyblion cadw’r rhain gyda nhw bob amser.
Cafodd y polisi’i lunio drwy ymgynghori â chyngor
yr ysgol. Mae’n cynnwys diffiniadau o’r
ddealltwriaeth o fwlio, a nifer o enghreifftiau. Mae’n
datgan hawliau disgyblion, a’r gweithdrefnau i’w
dilyn os bydd digwyddiadau o fwlio. Hefyd mae’n
mynegi pa gymorth sydd ar gael, a sut caiff y
polisi’i fonitro, ei werthuso, a’i adolygu.   

Prosiect Cynghorwyr o Gyfoedion 

Bydd gwirfoddolwyr o grŵp Blwyddyn 12 yr ysgol
yn mynychu cyrsiau tri diwrnod gyda mudiad
Llygad yn Llygad er mwyn eu paratoi’i hunain ar
gyfer eu rolau fel cynghorwyr o gyfoedion. Ar ôl
cael eu hyfforddi, byddan nhw’n eu cyflwyno’u
hunain i ddisgyblion yn ystod rhaglen sefydlu
Blwyddyn 6. Fel hyn, bydd disgyblion yn yr ysgol
is yn eu hadnabod yn dda, ac yn teimlo’n hyderus
yn eu rolau fel cynghorwyr cyfoedion. Os bydd
disgyblion am drafod problem neu bryder, fe gân
nhw fynd at y cynghorwyr cyfoedion. Yn  ôl yr
adborth i’r staff, mae lle i gredu bod cael siarad â
rhywun yn ddigon i ddatrys y broblem. Mae hi’n
glir i’r cynghorwyr cyfoedion bod rhai materion
wedi’u heithrio o egwyddor cyfrinach. Os bydd y
mater yn un difrifol, neu fod gwrthdrawiad
buddiannau, bydd y cynghorwyr o gyfoedion yn
atgyfeirio’r mater at aelod o’r staff. Yn ôl y
cynghorwyr o gyfoedion, maen nhw’n derbyn
cefnogaeth dda gan staff yr ysgol, gan gynnwys
penaethiaid Blwyddyn, a’r aelod o’r staff sydd â
chyfrifoldeb dynodedig. Mae’r ysgol wedi sicrhau
cyllid ar gyfer cwnsler i gefnogi’r disgyblion, gan
gynnwys y cynghorwyr cyfoedion. Yn ôl y staff a’r
cynghorwyr cyfoedion fel ei gilydd, mae disgyblion
yn teimlo’n fwy hyderus weithiau wrth ddod at
gynghorydd o gyfoedion. Bydd y disgyblion yn fwy
tebyg i drafod problemau megis bwlio cyn iddyn
nhw fynd yn fawr.      

Cyngor Yr Ysgol 

Mae cyngor yr ysgol yn cymryd rhan weithgar
mewn mynd i’r afael â bwlio yn yr ysgol. Yn sgîl y
prosiect cynghori cyfoedion. Penderfynodd aelodau
o gyngor yr ysgol fod ar gael yn ystod yr egwyl
ginio i ddisgyblion yr ysgol is. Maen nhw’n cael
cefnogaeth yno gan aelodau allweddol y staff.
Mae’r ysgol wedi gweithredu’n rhagweithiol iawn
mewn addysg ataliol, gan weithio gyda
Chymdeithas Atal Troseddu Cwm Cynon i
ddatblygu caneuon, cerddi, posteri, a gemau sy’n
ymdrin â phroblem bwlio. Ar hyn o bryd, mae
cyngor yr ysgol yn cynllunio ymweliadau â’r
ysgolion cynradd cysylltiedig ym mis Medi. Bydd y
rhain yn gyfle i hyrwyddo negeseuon gwrth-fwlio.
Un o’r negeseuon allweddol a nododd y
cynghorwyr cyfoedion ac aelodau cyngor yr ysgol
yw dangos bod bwlio’n digwydd. Rhaid gwenud yn
siŵr bod pawb yn gwybod hynny. Y teimlad yw
bod rhai pobl yn byw yn y cysgodion, a bod
awyrgylch ysgol fawr yn gallu peri ofn i bobl. Bydd
rhai pobl yn danto wrth edrych o gwmpas i weld
beth sy’n mynd ymlaen – ond fe all fod o help.   

Gofal Bugeiliol 

Mae gan yr ysgol aelod dynodedig o’r staff sydd â
chyfrifoldeb am ofal bugeiliol. Bydd y person yma’n
gweithio’n agos â’r cydlynydd ABCh. Y lle cyntaf, i
ymdrin â phroblemau bwlio yw’r cyfarfodydd
pontio yn yr ysgolion cynradd cysylltiedig. Bydd y
rhieni’n derbyn braslun o bolisi’r ysgol ar fwlio, a
bydd cyfle hefyd i ymateb i unrhyw ofnau a
phryderon sydd gyda nhw. Wrth i’r disgyblion
gyrraedd yr ysgol, byddan nhw’n derbyn
cynllunydd. Mae’r llyfryn yma yn cynnwys
crynodeb o’u hawliau a’u dyletswyddau ynghylch
bwlio. Bydd eu tiwtor dosbarth yn trafod hyn oll
gyda nhw. Yn y cyfarfodydd boreol, bydd cymuned
ehangach yr ysgol yn derbyn diffiniadau o fwlio a
braslun o’r canlyniadau. Os daw gwybodaeth am
ddigwydd i law, bydd grwpiau tiwtor yn gweithredu
ffel fforwm i fynd i’r afael â’r broblem.    

Mae cwricwlwm ABCh yn cynnwys bwlio fel pwnc
ar wahân, ond drwy gydol Blynyddoedd 7 i 9 mae
bwlio yn cael ei gynnwys mewn rhannau o’r
cwricwlwm megis cyfeillgarwch a pherthynas â
phobl eraill. Caiff gwersi ABCh eu hategu gan 

lyfrynnau i’r disgyblion sy’n hyrwyddo trafodaeth,
ac ystyried teimladau a hawliau pobl eraill.    

Cyfathrebu, yn ein gweledigaeth ni, yw’r allwedd i
ymagwedd ysgol gyfan lwyddiannus at fwlio. Bydd
yr uwch reolwyr yn cwrdd bob dydd i adrodd am
ddigwyddiadau o unrhyw fath – gan gynnwys
bwlio – sydd wedi digwydd yn ystod y dydd. Yn ôl
y staff, bydd y tîm cyfan o ganlyniad yn
ymwybodol o sefyllfaoedd cyfredol. Y teimlad yw
bod hyn o gryn gymorth wrth reoli problemau a’u
cadw rhag mynd yn broblemau mawr. Caiff
digwyddiadau’u cofnodi a’u holrhain ar system
LISOL hefyd. Os oes angen i aelodau perthnasol
gymryd camau, bydd y system yn eu hannog.   

Mae cyfathrebu â’r ysgolion cynradd cysylltiedig yn
derbyn blaenoriaeth uchel. Os bydd ysgolion
cynradd yn pryderu y gallai anawsterau codi adeg
y pontio, byddan nhw’n rhoi gwybod i staff yr
ysgol yma. Bydd yr ysgolion cynradd yn dweud
wrth y staff os ydyn nhw’n teimlo bod disgybl
penodol yn dioddef bwlio, neu’n dangos
ymddygiad bwlio, neu’r ddau. Bydd hyn yn
sbarduno staff yr ysgol i fonitro’r ysgol. Ar yr un
pryd, mae’r staff yn awyddus i osgoi defnyddio’r
system i roi labl ar blant neu i’w barnu.   

Mae gan yr ysgol berthynas dda â’r rhieni. Mae’n
eu hannog i gysylltu â’r ysgol os byddan nhw’n
pryderu am rywbeth. Ethos yr ymagwedd at fwlio
yw annog disgyblion, y rhieni, a’r staff i siarad 

Yr Ystafell Faethu 

Mae’r ysgol yn cynnwys ystafell faethu hefyd. Mae
hon yn rhoi cymorth i ddisgyblion roedd yr
ysgolion cynradd cysylltiedig wedi’u nodi fel rhai
hawdd eu niweidio cyn iddyn nhw ddod i mewn i
Flwyddyn 7. Defnyddir yr ystafell yn ganolfan i’r
disgyblion a gafodd eu nodi felly. Bydd aelod o’r
staff ar gael yno bob amser. Er bod y disgyblion
mewn gwahanol ddosbarthiadau, fe’u hanogir i
weithio fel tîm, ac i gefnogi’i gilydd ym muarth yr
ysgol. Bydd y staff yn yr Ystafell Faethu yn rhoi
cymorth i ddisgyblion nododd yr ysgolion cynradd
cysylltiedig eu bod yn agored i niwed cyn iddyn
nhw ddod i mewn i Flwyddyn 7. Bydd y staff yn yr
Ystafell Faethu yn darparu cymorth i’r disgyblion a
nodwyd, ac yn gweithio gyda nhw drwy’r 

problemau ymddygiad a’r problemau emosiynol
sy’n codi gyda nhw. Mae’r rhesymau am nodi
disgyblion fel rhai hawdd eu niweidio yn cynnwys
rhai cymdeithasol ac emosiynol, ac mae’r Ystafell
Faethu yn rhoi cymorth i ddisgyblion sydd â
chyflyrau megis Syndrom Apserger. Yn aml iawn,
helpu’r disgybl i ymdawelu yw’r cam cyntaf, ac
egluro beth sydd wedi digwydd. Nod y staff yw
bod mor gyson ag sy’n bosibl, ac mae’r disgyblion
yn gweld hyn yn beth gwerthfawr iawn. Fydd y
staff ddim o reidrwydd yn ‘cymryd eu hochr nhw’.
Byddan nhw’n cymryd gofal mawr bob tro i wneud
yn siŵr bod y disgyblion yn deall y ddwy ochr. Yn
sgîl yr yamgwedd deg a chyson yma, mae
perthynas y staff yn yr Ystafell Faethu a’r plant
wedi meithrin teimlad cryf o ymddiried. Mae’r
teimlad yma wedi ymgartrefi, ac yn ôl pob sôn
mae perthynas agored a chefnogol rhwng yr ysgol
a’r rhieni. Cyn adeg y pontio, bydd y Cydlynydd
Anghenion Addysgol Arbennig yn ymweld â’r
ysgolion cynradd cysylltiedig. Bydd hyn yn darparu
dolen, ac yn creu rhwydwaith cyfathrebu rhwng
disgyblion, staff yr ysgol, a rhieni. Os bydd angen,
bydd y staff o’r Ystafell Faethu yn dod i
ddosbarthiadau gyda’r disgyblion. Teimlad yr
athrawon pwnc yw’i bod hi’n ddefnyddiol i gael
rhywun yno sy’n deall y sefyllfa ac sy’n medru
helpu gyda gwaith rheoli dosbarth.          

Y Cynllun Mentora Cyfoedion  

Mae’r ysgol yn gweithio mewn partneriaeth â
Choleg Morgannwg i ddarparu cynllun sy’n fuddiol
i ddisgyblion yr ysgol a myfyrwyr y coleg. Bydd y
staff yn cyflwyno mentoriaid gwirfoddol i
ddisgyblion a fyddai, yn eu tyb nhw, yn elwa o
gael eu mentora. Bydd y mentoriaid a’r disgyblion
yn cwrdd yn breifat. Fe gedwir y sgwrs yn breifat
os na fydd pryderon sylweddol yn codi. Y
disgyblion sy’n gyfrifol am reoli’u hamser eu
hunain. Mae hyn yn rhoi perchnogaeth o’r cynllun
iddyn nhw, yn ogystal ag ymdeimlad o gyflawniad
wrth iddyn roi’i hamser eu hun. Nod y cynllun
oedd gwella perfformiad academaidd y disgyblion,
ond yn ôl y staff mae’r mentoriaid wedi ymdrin â
bwlio ac â phroblemau eraill sy’n effeithio ar
bresenoldeb. Mae’r staff yn teimlo bod effaith y
rhaglen yma yn gadarnhaol iawn.           

Astudiaeth Achos 3

Ysgol gynradd yw Astudiaeth Achos 3.

ABCh ac Amser Cylch 

Bob Dydd Gwener, bydd y pennaeth yn arwain y
gwersi ABCh. Yn ôl y disgyblion, mae’r rhain yn aml
yn ymdrin â phroblem bwlio’n benodol. Bydd y
disgyblion yn cael eu hamser cylch yr adeg honno,
ac mae nhw’n teimlo bod e’n beth da am fod
rhywun ‘yn gallu gweld pawb’. Mae’r sesiynau yma’n
amser i’r disgyblion leisio’u barn. Mae un o’r rheolau
sylfaenol yn darparu nad oes neb i ddefnyddio enw
neb arall yn y trafodaethau. Mae hyn yn rhoi rhyddid
i’r disgyblion siarad, ond yn amddiffyn unigolion.
Weithiau, bydd disgyblion yn gweithio mewn
grwpiau bach, sy’n datblygu’u hunanddibyniaeth. Yn
ôl y disgyblion, maen nhw’n gweithio ar beth yw
bwlio, gallu pob un i fwlio, a’r rhesymau fod pobl yn
ymddwyn mewn ffordd fwlïaidd.   

Bydd y disgyblion yn gwneud defnydd o chwarae
rolau er mwyn archwilio strategaethau i’w defnyddio
yn wyneb ymddygiad bwlïaidd. Mae’r disgyblion yn
dweud eu bod yn cael blas arbennig ar wersi sy’n
gwneud hwyl neu ddifyrrwch o’r dysgu.    

Athrawon Yn Cymryd Rhan

Yn ôl disgyblion yr ysgol, da o beth yw cael
athrawon yn cymryd rhan mewn pethau tu allan i
gyd-destun y wers ffurfiol. Dyma gyfraniad sylweddol
at atal bwlio. Un enghraifft a roes y disgyblion oedd
athro yn ymuno mewn gêm bêl-droed amser
chwarae. Byddai hyn, medden nhw, yn helpu’r
disgyblion i gydweithredu’n well wrth chwarae.   

Disgyblion Yn Cymryd Rhan   

Mae disgyblion yr ysgol yn cymryd rhan ym mhob
agwedd ar fywyd yr ysgol. Mae hyn yn cynnwys
cynllunio pa olwg fydd ar yr iard chwarae newydd.
Mae’r pennaeth yn teimlo y bydd hyn yn cydnabod
anghenion y disgyblion – gan gynnwys cael
mannau tawel lle gallan nhw gynnal sgwrs.   

Ers dwy flynedd bellach mae rhai o ddisgyblion
Blwyddyn 6 yn derbyn hyfforddiant cynghori
cyfoedion yn yr ysgol gan y Gymdeithas
Genedlaethol er Atal Creulondeb i Blant. Y gobaith
yw y bydd modd iddyn nhw dreulio amser yn yr
ysgol fabanod. Bydd eu cefnogaeth i ddisgyblion
ifancach yn gyfraniad at wneud pontio i’r ysgol iau
yn brofiad hapus iddyn nhw.    

Cyfeillion Y Buarth 

Mae’r disgyblion yn cymryd rhan mewn cynllun
Cyfeillion y Buarth. Ar rai o’r meinciau yn ymyl y
buarth, mae labeli i ddweud fod croeso i
ddisgyblion eistedd arnyn nhw os ydyn nhw’n
teimlo’u bod nhw’n cael eu gadael allan, neu’u bod
nhw eisiau siarad. Bydd Cyfeillion y Buarth yn dod
i dreulio ychydig amser gyda nhw. Disgyblion eraill
yw’r rhain, yn gwisgo festiau a hetiau arbennig fel
bod plant eraill yn gwybod at bwy i droi. Cafodd
hyn ei sefydlu fel rhan o gynllun Ysgolion Iach.   

Ymateb i Ddigwyddiadau  

Mae pob disgybl yn gwybod lle mae’r blwch
awgrymiadau. Dyma’r lle i roi adroddiad am
ddigwyddiadau. Mae’r pennaeth yn annog y
disgyblion i adrodd beth sydd wedi digwydd. Bydd
dewis rhwng dweud wrth y pennaeth yn
uniongyrchol, neu drwy ddefnyddio’r blwch. Mae’r
pennaeth wedi ymrwymo i ymateb i bob
digwyddiad. Mae’r disgyblion yn ymwybodol o hyn.
Mae’r pennaeth a chyngor yr ysgol fel ei gilydd wedi
datgan nad oes ond ychydig o fwlio yn yr ysgol.   

Cyfranogiad disgyblion yw craidd ymagwedd yr
ysgol. Bydd hyn yn creu amgylchedd lle caiff y
disgyblion chwarae, a meithrin y sgiliau i
ryngweithredu mewn ffordd gadarnhaol.   

Cawson ni’r data ar gyfer yr ymgynghoriad yma
gan ystod eang o gyfranwyr. Dau gyfyngiad sydd
ar fanylder gwyddonol yr astudiaeth. Doedd dim
modd dethol y cyfranogwyr yn ôl canllawiau
ystadegol, ac roedd raid cwblhau casglu’r data cyn
diwedd y tymor. Ond rydyn ni’n teimlo, er hyn, bod
y sampl yn gynrychiolaeth ddaearyddol deg o’r
ardal ac o amrediad y ddarpariaeth addysg ynddi.
Ceir cynrychiolaeth dda o farn y bobl ifanc, ac mae
barn rhieni, teidiau a neiniau, gwarchodwyr plant, a
llywodraethwyr ysgol yn ehangu cwmpas yr
astudiaeth. Mae ystod y ffynonellau, ac amrywiaeth
y dulliau casglu a dadansoddi data, yn ddigon
eang i sicrhau y bydd yr ymgynghoriad yma’n
ddibynadwy ac yn ddilys.    

Er mor amrywiol oedd ystod y cyfranogwyr, daeth
nifer i themâu i’r amlwg droeon yn ystod y
broses ymgynghori.    

Un pwynt a godai’r ysgolion, a’r cyfranogwyr o
du’r rhieni a’r gymuned, oedd diffyg cyfathrebu
rhwng yr ysgolion a’r rhieni ar broblem bwlio. Ar
ben hynny, teimlai’r ysgolion nad oedden nhw’n
derbyn digon o gefnogaeth yn y maes yma. Roedd
cyfathrebu, ym marn pawb, yn allweddol. Mynnai’r
rhieni y dylen nhw gael eu hysbysu o broblemau.
Byddai cyfathrebu, yn eu tyb nhw, yn agor y ffordd
i gydweithredu llawn rhwng yr ysgol a’r rhieni.
Teimlad yr ysgol oedd bod rhieni heb fod yn glir
bob tro beth yw bwlio. Roedd diffyg dealltwriaeth o
beth yw bwlio i’w gweld yn achosi anfodlonrwydd
– a thyndra, ar adegau – rhwng y rhieni a’r
ysgolion. Yn 2005, cyhoeddodd mudiad Plant yng
Nghymru yr astudiaeth Gwrando ar Famau, Tadau
a Gofalwyr: Canfyddiadau o Arolwg o Rieni yng
Nghymru yn 2005. Mae hyn yn dangos fod 45% o
rieni a gofalwyr yn gweld bwlio yn un o’r pryderon
pennaf ynghylch eu plant. Mae’r ymatebion gan y
gwasanaeth iechyd yn adlewyrchu’r lefel uchel yma
o bryderu ar ran y rhieni. Syndod, gan hynny, bod
mwyafrif ymatebion yr ysgolion yn gweld pryder y
rhieni ar lefel mor isel.   

Mae cryn anghysondeb rhwng yr ystod cyfyng o
ymagweddau at fwlio mewn ysgolion sydd i’w
gweld yn hysbys i rieni a’r gymuned, a’r ystod o
strategaethau a nodir ar holiaduron yr ysgolion,
gan y disgyblion, ac yn yr astudiaethau achos.
Efallai fod hyn i’r briodoli i ddiffyg cyfathrebu.
Cafodd ystod eang o ymagweddau’i ddisgrifio, nid
oes tystiolaeth i ddweud bod pob ysgol yn
defnyddio pob strategaeth. Mynegodd ymatebion
nifer o ysgolion parodrwydd i ddarganfod yr
ymagweddau a’r strategaethau a ddefnyddir mewn
ysgolion eraill. Byddai ystod o strategaethau ym
mhob ysgol yn unol â Parchu Eraill: Canllawiau
Gwrthfwlïo (2005, t.3). Mae’r ymchwil yn ategu
hyn, yn unol â’n disgrifiad uchod (Oliver a
Candappa, 2003:19 Macleod a Morris, 1996).
Roedd modd i’r cyfranogwyr i gyd awgrymu
syniadau ar gyfer strategaethau y dylid eu
datblygu, yn eu tyb nhw. Ymhlith y rhain roedd
mentrau dan arweiniad plant a phobl ifainc, (Gw.
Root, 2006, am drafodaeth ar strategaethau i blant
a phobl ifanc), adnoddau wedi’u seilio ar ddramâu,
deunyddiau electronig, DVDau, posteri, a chynnydd
yng nghyfraniad y rhieni at wneud penderfyniadau.
Byddai modd i’r Awdurdod Addysg Lleol
ffynonellau adnoddau fel hyn yn ganolog. Fel hyn,
fe fedrai’r Awdurdod gyfeirio ysgolion tuag at yr
adnoddau angenrheidiol, a hybu cysondeb ar
draws yr ysgolion. Roedd peth tystiolaeth o
ddisgyblion yn cymryd cyfrifoldeb am rwystro eraill
rhag bwlio. Mewn ambell i achos, roedd disgyblion
wedi adrodd am y bwlio a welsant. Mae Wythnos
Parchu Eraill, sydd i’w chynnal ym mis Tachwedd
2006, wedi nodi pobl sy’n gwylio eraill yn bwlio
yn un o’r prif themâu. Doedd yr un ysgol ddim
wedi pennu strategaeth ar gyfer ymateb i
ddigwyddiadau o fwlio sy’n digwydd rhwng
disgyblion tu hwnt i ffiniau ffisegol yr ysgol. Yn ôl
yr Athro Ken Reid (2006), mae hyn yn eithaf
cyffredin. Cafodd bwlio seiber (gan gynnwys bwlio
testun) ei nodi’n broblem ddifrifol. Mae’n digwydd
ymhell tu hwnt i ffiniau ffisegol yr ysgol. Nododd y
rhai a gymerodd ran yn yr ymgynghoriad fod
negeseuon testun yn broblem benodol. Mae’r
canfyddiadau yma yn cael eu hadlewyrchu mewn
astudiaeth newydd o eiddo’r Gynghrair Wrth-
Fwlian. Dyma rai o’r honiadau ynddi:       

Roedd 20 o ddisgyblion (22%) wedi dioddef bwlio seiber yn ystod y deufis

diwethaf. Roedd 5 (6.6%) wedi’i ddioddef yn amlach. Galwadau ffôn,

negeseuon testun, a negeseuon ebost oedd y ffurfiau mwyaf cyffredin tu

fewn a’r tu allan i’r ysgol. Bwlio sgwrsfan oedd y ffurf leiaf gyffredin. (Smith,

Mahdavi et al., 2006)  

Ategir y data yma gan arolwg o eiddo Cartref
Cenedalethol y Plant (mewn partneriaeth â chwmni
Tesco, 2005).   

Braidd yn aneglur yw ansawdd yr addysg sy’n
ymwneud â bwlio a ddarperir yn Rhondda Cynon
Taf ar hyn o bryd. Roedd barn y disgyblion yn
eithaf cytbwys, yn cynnwys agweddau cadarnhaol
a negyddol fel ei gilydd. Holai cyfraniadau gan yr
ysgolion a’r gymuned pa mor effeithiol oedd y
polisi a’r addysg fel ei gilydd. A barnu yn ôl
ymatebion yr ysgolion a’r gwasanaeth ieuenctid,
nid yw addysg sy’n ymwneud â bwlio yn cael ei
gwerthuso. Pwynt a ddaeth yn amlwg gyda
Chyngor Cydraddoldeb Hiliol y Cymoedd oedd bod
asiantaethau allanol sy’n ymdrin â’r agenda
cydraddoldeb hefyd yn poeni bod dim monitro ar
fwlio homoffobig a hiliol ar hyn o bryd.    

Un pryder penodol oedd y gallai dull cyflwyno’r
deunydd danseilio’r neges oni bai fod yr
athro/athrawes yn modelu ymagweddau rhag-
gymdeithasol a gwrth-fwlio.    

Pwysleisiodd yr ysgolion nifer o anghenion
cefnogaeth a datblygiad. Ymhlith y rhain roedd
hyfforddiant, strategaethau ataliol ac adweithiol, ac
ymdrin â rhieni. Fel yr ysgolion, credai rhieni a
grwpiau cymunedol fod angen hyfforddiant ar staff
yr ysgolion. Roedd y disgyblion yn ategu hyn, gan
ddweud nifer o weithiau na theimlent yn hyderus
bob tro wrth fynd at un o’r athrawon. Mae dogfen
Estyn Mynd i’r afael â bwlio mewn ysgolion:
Arolwg o arfer effeithiol yn argymell darparu
hyfforddiant perthnasol i holl staff yr ysgol. Yn ôl
pecyn bwlio Adran Addysg a Sgiliau Llywodraeth
San Steffan, mae hyd at 3/4 o’r digwyddiadau o
fwlio mewn ysgolion cynradd yn digwydd yn yr
iard chwarae. Mae’r pecyn yn pwysleisio
pwysigrwydd cyfraniad goruchwylwyr wrth fynd i’r
afael â bwlio.   

Adroddodd pob ysgol fod polisi gwrth-fwlio gyda hi.
Pwysleisiodd nifer fechan o ysgolion fod angen
addasu’r polisïau. Gofynnodd ambell i ysgol am
hyfforddiant. Yn ôl ESIS, nid oes tystiolaeth ar hyn o
bryd parthed cymhwyso’r polisïau ar ran yr ysgolion.
Isel iawn oedd ymateb ysgolion (24.2% yn
Rhondda Cynon Taf) i gais Llywodraeth y Cynulliad
am i ysgolion gyflwyno’u polisïau i’w gwerthuso. Yn
ôl nifer o rieni, aelodau o grwpiau cymunedol, a
disgyblion, ni fyddai’r disgyblion yn hyderus bob
amser wrth roi adroddiad am ddigwyddiad.
Doedden nhw ddim yn sicr y byddai’r ymateb yn eu
bodloni nac o gymorth iddynt chwaith. Gan hynny,
nid oes modd dweud p’un a yw polisïau ysgolion
Rhondda Cynon Taf yn gytun â Parchu Eraill:
Canllawiau Gwrthfwlïo ai peidio. Cafodd polisi drafft
ei lunio dro’n ôl ar gyfer yr Awdurdod Addysg Lleol,
ond ni chafodd ei roi ar waith. Byddai angen ychydig
bach o addasu i’w wneud yn gyson â Parchu Eraill:
Canllawiau Gwrthfwlïo.      

Cytunodd yr ysgolion, rieni, grwpiau cymunedol, a’r
proffesiynolion, bod angen i’r Awdurdod Addysg
Lleol roi ychwaneg o gefnogaeth i’r ysgolion.
Cydlynu, yn ôl pob sôn, yw’r thema allweddol yma.
Bu sôn am gydlynu atgyfeiriadau at systemau
cymorth mewnol, ac at gydlynu mynediad at ystod
ehangach o gymorth.    

Bach iawn o sôn fu am yr agenda cydraddoldeb
drwy gydol yr ymgynghoriad. Mae’r trafodaethau â
Stonewall Cymru ac â Chyngor Cydraddoldeb Hiliol
y Cymoedd yn adlewyrchu’r angen i gefnogi’r
ysgolion a hwythau’n llunio polisïau i gwmpasu
cydraddoldeb yn ddigonol. Bydd angen darparu
adnoddau a hyfforddiant i’r ysgolion, a monitro
darpariaeth yr addysg. Mae’r ddau fudiad yn cynnig
gwasanaethau a fyddai’n helpu’r ysgolion i fynd i’r
afael yn effeithlon â bwlio hiliol a homoffobig.
Byddai’r ddau fudiad yn fodlon gweithio mewn
partneriaeth â’r Awdurdod Addysg Lleol.     

Mae’r aroddiad wedi dangos bod llawer o
weithredu i fynd i’r afael â bwlio yn ysgolion a
gwasanaethau ieuenctid Rhondda Cynon Taf.
Mewn rhai meysydd, megis cysondeb y safon, neu
gymhwyso’r polisi, nid oedd data ar gael. Gan
hynny, nid oedd modd tynnu casgliadau pendant.   

Mae’r adroddiad wedi dangos hefyd bod angen i’r
Awdurdod Addysg Lleol roi cymorth hefyd. Bydd
hyn yn fodd i rannu arfer dda ac i hyrwyddo
gwella ysgolion.   

Ymddengys yn bosibl i’r Awdurdod Addysg i
ymateb i rai o’r argymhellion yma drwy gynnal
adnoddau, hyrwyddo’r arfer dda bresennol, a
hyrwyddo arfer dda mewn datblygiad polisi. Dylid
targedu rhieni, grwpiau cymunedol, ac ambell i
gynulleidfa arall ar gyfer eu cyfeirio at adnoddau,
gweithgareddau hyrwyddo, ayyb. Mae hi’n dod yn
fwyfwy amlwg bod cyfathrebu rhwng ysgolion a
rhieni’n faes datblygu o gryn bwys. Byddai modd
ymateb i’r angen am gydlynu cymorth ac
adnoddau yr un pryd â ffynonellau a hyrwyddo
adnoddau a gwasanaethau. Byddai Stonewall
Cymru, Cyngor Cydraddoldeb Hiliol y Cymoedd,
a’r Gymdeithas Genedlaethol er Atal Creulondeb i
Blant yn croesawu’r cyfle i ffurfio partneriaethau.
Bydden nhw’n medru canfod adnoddu sydd eisoes
yn bod, datblygu adnoddau newydd, a chynnig ac
arweiniad i staff ysgolion. Gallent fod o gymorth
gyda mentrau hyfforddiant datblygu polisi a
meithrin gallu hefyd.      

Cafodd anghenion hyfforddi’u nodi’n glir ar gyfer
yr holl staff ysgol. Bydd adnoddau Estyn a’r Adran
Addysg, Dysgu Gydol Oes a Sgiliau yn gefn i’r
angen am hyfforddi staff nad ydyn nhw’n dysgu.
Nid yw pennu pa gorff ddylai fod yn gyfrifol am
ddarparu hyfforddiant yn rhan o gylch gorchwyl yr
adroddiad yma. Ond ymhlith y posibiliadau byddai
rhaglen dreigl o weithdai gyda nifer o wahanol
asiantaethau’r yn darparu’r rhain. (Cawsom
lwyddiant mawr gyda digwyddiad ar fodel carwsél
yn y Parth Diogelwch. Diben hwn oedd cyflenwi
addysg i staff gofalu.) Mae Hyfforddiant,
adnoddau, a chefnogaeth ar gael gan y
Gymdeithas Genedlaethol er Atal Creulondeb i
Blant, Stonewall Cymru, Cyngor Cydraddoldeb
Hiliol y Cymoedd, a chyrff allanol eraill.    

Mae nifer o anghenion datblygu o hyd ym maes
bwlio, ond mae sawl enghraifft o arfer arloesol a
chynhwysol yn barod. O’r anghenion datblygu a
nodwyd hyd yma, nid oes un yn ymddangos yn
anorchfygol. Byddai modd mynd i’r afael â hwy
mewn ffordd gost-effeithiol, dim ond o gymryd
agwedd gynaladwy at feithrin gallu, yn cysylltu’r
ysgolion â’r adnoddau a’r darparwyr presennol.
Byddai hyn yn gyfle i’r Awdurdod Addysg Lleol
arwain yn ffordd yn y maes yma hefyd, heb alw
am ormod o adnoddau.          

7 Casgliad

Dyma argymhellion fyddai’n mynd i’r afael â’r
problemau a godwyd yn yr adroddiad yma:   

� Yr Awdurdod Addysg Lleol i lunio
cynllun gweithredu, yn pennu’n glir sut
y bydd e’n cefnogi ysgolion i atal bwlio
ac ymateb iddo, gan gynnwys yr
agenda cydraddoldeb i ystyriaeth.   

� Cyhoeddusrwydd i hyrwyddo diffiniad o
fwlio i ysgolion, canolfannau ieuenctid,
plant, a phobl ifanc. Fel hyn fe fydd
pawb yn rhannu’r un diffiniad o fwlio.    

� Hyrwyddo ôl Parchu Eraill: Canllawiau
Gwrthfwlïo yn yr ysgolion.   

� Cydlynu adnoddau a gwasanaethau o
bwynt canolog er mwyn codi hyd yr
eithaf posibl yr adnoddau sydd ar gael
i’r ysgolion. Bydd hyn yn lleihau
rhwystredigaeth i’r penaethiaid sy’n
ceisio cael gafael arnynt.   

� Cyflogi neu secondio arbenigedd i
sicrhau bod ymateb yr Awdurdod yn
briodol. Dylai hyn ddiwallu anghenion y
plant a’r bobl ifanc, heb amharu ar eu
diogelwch a lles.     

� Hyrwyddo’r ystod o wasanaethau ac
adnoddau sydd ar gael, a sefydlu
fforymau er mwyn i ysgolion gael cyfleu
syniadau.   

� Llunio polisi enghreifftiol, a chynnig
cefnogaeth i ysgolion i ddiweddaru neu
greu polisïau i gwrdd â safonau
Llywodraeth y Cynulliad.    

� Darparu hyfforddiant ar gyfer staff
ysgolion, gan gynnwys goruchwylwyr.    

� Yr Awdurdod Addysg Lleol i feithrin
partneriaethau cryfach gyda darparwyr
allweddol megis Stoenwall Cymru, y
Gymdeithas Genedlaethol er Atal
Creulondeb i Blant, a Chyngor
Cydraddoldeb Hiliol y Cymoedd.     

8 Argymhellion

